
Allannguutissatut siunnersuut 

 

uunga 

 

Uunga siunnersuut: Umiarsualivimmiinnermut akileraarutit pillugit Inatsisartut 

inatsisaata allanngortinnera pillugu Inatsisartut inatsisaat  

(Umiarsuarni takornarianik angallassisuni ilaasut akileraarutaannik atuutilersitseqqinneq) 

 

 

Aappassaaneerinninnissamut Naalakkersuisunit saqqummiunneqartoq 

 

 

§ 1-imut 

 

1. Nr. 9-mi § 5-imi siunnersuutigineqartumi imm. nutaaq ilanngunneqarpoq: 

”  Imm. 7. Ukiumi pisartut naammassereernerisa kingorna akileraaruseriffiup avatangiisinut 

aserfallatsaaliuinermullu akiliutinit isertitat, takuuk § 1c, kommuninut ukiumut ataasiarluni 

naatsorsoriarlugit akilertassavai.”  

Siunnersuummut nassuiaatit 

 

Nassuiaatit nalinginnaasut 

 

Inatsit ersarinnerulersinniarlugu immikkut akileraaruseriffimmut inatsimmi tunngavissamik 

ilanngussinissaq siunnersuutigineqarpoq.  

 

Akiliummit isertitat najukkani umiarsualivinnut oqartussanit akilerneqartut, tamatuma 

kingorna kommuninut naatsorsoriarlugit akiliilernermi akileraaruseriffiup inatsimmi 

tunngavissaq sorleq atussaneraat, inatsimmi tunngavissap ikkunneqarnerani 

erseqqissarneqarpoq. 

 

Akileraaruseriffiup kommuninut naatsorsoriarlugit akiliisarnera ukiumut ataasiarluni 

ataatsimoortumik pisarpoq – ukiumi pisartut naammassereerneranni, novembarip 

ingerlanerani pisassasoq naatsorsuutigineqarluni, takukkit siunnersuummut nassuiaatit.     

 

 

Allannguutissatut siunnersuummi aalajangersakkanut ataasiakkaanut nassuiaatit  

 

Nr. 1-imut 

§ 5-imi immikkoortoq nutaaq ilanngunneqassasoq siunnersuutigineqarpoq.  

 

Akileraaruseriffiup qanoq kommuninut ukiumut ataasiarluni akiliutinit isertitat 

naatsorsoreerneranni akilersinnaanerai, immikkoortumi 7-imi nutaami 

siunnersuutigineqarpoq. 

 


